ԱՄՓՈՓԱԹԵՐԹ
««ԳՆԱՀԱՏՄԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. Վարչապետի աշխատակազմի տեսչական մարմինների աշխատանքների համակարգման գրասենյակ
	19․03․2025թ․

	1. 
	N /48.56/8682-2025

	1. Նախագծի 5-րդ հոդվածով առաջարկվող՝ Օրենքի 10-րդ հոդվածի 1-ին մասի լրացման արդյունքում գնահատման կազմակերպությունները գնահատման գործունեությունը կարզմակերպելու և իրականացնելու են նաև օտարերկրյա գնահատողի միջոցով, ուստի Նախագծի 1-ին հոդվածի 8-րդ կետով լրացվող 14-րդ կետում «ինչպես նաև» բառերից հետո առաջարկում եմ լրացնել «օտարերկրյա գնահատողներին» բառերը, Նախագծի 3-րդ հոդվածով առաջարկվող՝ Օրենքի 8-րդ հոդվածի 1-ին մասի «ու գնահատողին» բառերն առաջարկում եմ փոխարինել «, գնահատողին և օտարերկրյա գնահատողին» բառերով, իսկ նույն հոդվածի 6-րդ մասում «գնահատողներին» բառից հետո լրացնել «օտարերկրյա գնահատողներին,» բառերով, հաշվի առնելով, որ յուրաքանչյուր անշարժ գույքի գնահատման հաշվետվության հասցեի վերաբերյալ տվյալները, յուրաքանչյուր անշարժ գույքի գնահատման հաշվետվությունը և դրա վերաբերյալ տվյալները մուտքագրվելու են Հաշվառման ծրագիր (տես՝ Նախագծի 3-րդ հոդվածով առաջարկվող՝ Օրենքի 8-րդ հոդվածի 2-րդ և 3-րդ մասերը):  Ուստի, եթե օտարերկրյա գնահատողը Հայաստանի Հանրապետությունում իրականացնելու է Հայաստանի Հանրապետության տարածքում գտնվող անշարժ գույքի գնահատում, այնպես, ինչպես, որ Լիազոր մարմնում որակավորված գնահատողները, հետևաբար անհրաժեշտ է, որ նրանց ևս հաշվառել ծրագրում և հասանելիություն տրամադրել այդ ծրագրին՝ դրանում գնահատման հաշվետվությունը և համապատասխան տվյալները մուտքագրելու նպատակով:
	Ընդունվել է մասամբ։
   Նախագծում կատարվել են համապատասխան փոփոխություններ և լրացումներ։
   Միաժամանակ հայտնում ենք, որ ԵԱՏՄ գույքի գնահատման միասնական շուկայի շրջանակներում հաստատված «Ընդհանուր մոտեցումներ»-ով արդեն իսկ սահմանված է, որ ԵԱՏՄ անդամ հանդիսացող պետություններում գնահատման գործունեություն իրականացնելու որակավորման վկայական կամ դրա իրավունքն ունեցող անձինք ենթակա չեն հաշվառման, փոխարենը ԵԱՏՄ անդամ այլ պետություններում համապատասխան գործունեություն իրականացնելու են իրենց երկրի լիազոր մարմնի կողմից տրված որակավորման վկայականով (իրավունքով)։
   Հայտնում ենք, որ Նախագծում կատարվել է համապատասխան լրացում՝ օտարերկրյա գնահատողներին հաշվառման ծրագրում համապատասխան հասանելիություն տրամադրելու վերաբերյալ։



	9. Նկատի ունենալով, որ օտարերկրյա գնահատողին գնահատման որակավորման վկայականը կամ գնահատում իրականացնելու իրավունքը տրվում է այլ պետության լիազոր մարմնի կողմից, հետևաբար գնահատման որակավորման վկայականը կարող է կասեցվել, դադարեցվել, իսկ դրա իրավունքը սահմանափակվել այն պետության լիազոր մարմնի կողմից, որը տրամադրել է վկայականը կամ իրավունքը, ուստի անհրաժեշտ է Նախագծի 13-րդ հոդվածով առաջարկվող Օրենքի 22-րդ հոդվածի 16-րդ մասում հստակեցնել, թե որակավորման վկայականը ու՞մ կողմից կասեցնելու, դադարեցնելու  կամ իրավունքը սահմանափակելու մասին է խոսքը: Բացի այդ, նույն դրույթը խնդրահարույց է այն տեսանկյունից, որ Նախագծով օտարերկրյա գնահատողին, լիազոր մարմնի կողմից որևէ կարգավիճակ տալու վերաբերյալ կարգավորում նախատեսված չէ, հետևաբար պարզաբանման կարիք ունի այն հարցը, թե նշված դրույթում լիազոր մարմնի կողմից տրված ո՞ր իրավական կարգավիճակի դադարեցման մասին է խոսքը:   
   Միևնույն ժամանակ, առաջարկում եմ նշված մասում, որպես օտարերկրյա գնահատողի իրավական կարգավիճակը դադարեցնելու հիմք լրացնել նաև օտարերկրյա գնահատողին անգործունակ կամ սահմանափակ գործունակ ճանաչելու կամ որոշակի գործունեությամբ զբաղվելու իրավունքից զրկելու վերաբերյալ դատական ակտ կայացնելու, վկայականի գործողության կասեցման ժամկետում որակավորման ենթակա գործունեություն իրականացնելու, որակավորման վկայականի ժամկետը լրանալու կամ գնահատում իրականացնելու իրավունքը դադարեցվելու դեպքում գործունեություն իրականացնելու հիմքերը, նկատի ունենալով, որ այս հիմքերը չնախատեսելու պարագայում ստացվում է, որ օտարերկրյա գնահատողին, Հայաստանի Հանրապետությունում որակավորված գնահատողի համեմատ, տրվում են առավելություններ՝ գնահատման գործունեություն իրականացնելու գործընթացքում:
	Ընդունվել է։
   Նախագծում կատարվել է համապատասխան փոփոխություն։

















Ընդունվել է։
   Նախագծում կատարվել է համապատասխան լրացում։


	2․ ՀՀ արտաքին գործերի նախարարություն
	21.03.2025թ․

	
	N 1111/13810-25

	   Ի պատասխան՝ 2025 թվականի  մարտի 11-ի № ՍԹ/7-2025 գրության՝ «Գնահատման գործունեության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկում ենք վերանայել աշխատակիցների կողմից թույլ տրված խախտումների համար գնահատման կազմակերպությունների  պատասխանատվությունը և հնարավորություն ընձեռել պատասխանատվությունից ազատվելու՝ հիմք ընդունելով նրանց  կողմից խախտումները կանխելու նպատակով ձեռնարկված միջոցառումները: 
   Այս մոտեցումը կարող է նպաստել կազմակերպությունների ակտիվությանը խախտումների կանխարգելման ուղղությամբ:  
	Ընդունվել է ի գիտություն։
   Լրամշակման արդյունքում նշված դրույթները հանվել են Նախագծից։

	3. Քաղաքաշինության կոմիտե
	24․03․2025թ․

	
	N  01/18.1/4484-2025

	Առաջարկություններ և դիտողություններ չունի։
	Ընդունվել է։

	4. ՀՀ էկոնոմիկայի նախարարություն
	24․03․2025թ․

	
	N  01/6115-2025

	1) լրացուցիչ հստակեցնել Նախագծով նախատեսվող «օտարերկրյա գնահատողի» կողմից «լիազոր մարմնին» «Գնահատման գործունեության մասին» օրենքի իմաստով անշարժ գույքի գնահատման հաշվետվությունների կամ դրանց վերաբերյալ տվյալների ներկայացման կարգը,
	Չի ընդունվել։
   ՀՀ կառավարության 2022 թվականի հունիսի 17-ի «Գնահատման հաշվետվությունների ուսումնասիրությունների իրականացման կարգը և դեպքերը սահմանելու մասին» N 877-Ն որոշմամբ հստակ սահմանված է գնահատման հաշվետվությունների ներկայացման կարգը։ Միաժամանակ հայտնում ենք, որ Նախագծով սահմանվում է անցումային դրույթ հիշյալ որոշման մեջ համապատասխան փոփոխություններ և լրացումներ կատարելու համար։

	5) հստակեցնել Նախագծի 13-րդ հոդվածի 16-րդ մասով նախատեսվող օտարերկրյա գնահատողի իրավական կարգավիճակի դադարեցման հետ կապված ծանուցման կարգը, քանի որ այն ներառված չէ Նախագծի 1-ին հոդվածի 1-ին մասով առաջարկվող «հաշվառման» սահմանման մեջ։
Միաժամանակ առաջարկվում է ոլորտի տնտեսավարողների շրջանակում իրականացնել իրազեկման աշխատանքներ՝ առաջարկվող կարգավորումների և հատկապես վերջիններիս ուժի մեջ մտնելու վերաբերյալ։
	Ընդունվել է։
   Նախագծում կատարվել է համապատասխան լրացում։

Չի ընդունվել։
   Հայտնում ենք, որ Նախագիծն արդեն իսկ տեղադրված է հանրային քննարկման՝ ՀՀ արդարադատության նախարարության կողմից վարվող իրավական ակտերի նախագծերի հրապարակման միասնական կայքում։

	5. ՀՀ արդարադատության նախարարություն
	23.05.2025թ.

	
	N /27.2/22324-2025

	1. «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝
 	Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:..
Նախևառաջ անդրադառնալով Նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
	Ընդունվել է։
Նախագծի հիմնավորումը խմբագրվել է:

	Նախագծի հիմնավորումից պարզ է դառնում, որ որևէ վերլուծություն չի իրականացվել, չի ներկայացվել միջազգային փորձը, այլ պարզապես նշվել է, որ նախագծի ընդունումը կնպաստի ոլորտի զարգացմանը, ՀՀ օրենսդրությունը կհամապատասխանեցվի ԵԱՏՄ բարձրագույն խորհրդի կողմից 2021 թվականի դեկտեմբերի 10-ի N 23 որոշմամբ հաստատված  «Եվրասիական տնտեսական միության միասնական շուկայի շրջանակներում գնահատման գործունեության  ծառայությունների իրականացման պայմանների ընդհանուր մոտեցումներ»-ին։
Մինչդեռ գտնում ենք, որ անհրաժեշտ էր բացահայտել ոլորտի ընթացիկ իրավիճակը և տվյալ ոլորտում իրականացվող քաղաքականությունը, խնդիրները, առհասարակ առաջարկվող կարգավորումների անհրաժեշտությունը, վերլուծել նախատեսվող կարգավորումների ռիսկային գործոնները, որից հետո միայն կարելի է անցնել օրենքում առաջարկվող կարգավորման ներդրմանը:
Հիմնավորմամբ բարձրացված է նաև գնահատման հաշվետվությունների վերաբերյալ տվյալներ ստանալու խնդիր, որը ևս անհասկանալի է, հիմնավորված չէ թե ինչով պայմանավորված են առաջանում անհրաժեշտ տվյալները գնահատողներից ստանալու խոչընդոտները:
Անդրադարձ է կատարված նաև գնահատողների նկատմամբ պատասխանատվության միջոցներին և դրանց չկիրառմանը, որոնց մասով նույնպես Հիմնավորման մեջ առկա չէ որևէ վերլուծություն։
Հիմնավորման 2-րդ կետով հղում է կատարված  ԵԱՏՄ բարձրագույն խորհրդի կողմից 2021 թվականի դեկտեմբերի 10-ի N 23 որոշմամբ հաստատված  «Եվրասիական տնտեսական միության միասնական շուկայի շրջանակներում գնահատման գործունեության  ծառայությունների իրականացման պայմանների ընդհանուր մոտեցումներ»-ին և նշված է, որ դրա նպատակն է ԵԱՏՄ-ում գույքի գնահատման ծառայությունների միասնական շուկայի գործունեության ապահովումն է, սակայն ուսումնասիրելով Նախագիծը և Հիմնավորմամբ մատնանշված կարգավորումները՝ պարզ է դառնում, որ դրանք չեն համապատասխանում միմյանց:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ նախագծերն ունեն լրացուցիչ հիմնավորման կարիք` բարձրացված խնդիրների համատեքստում:
	Ընդունվել է
Նախագծի հիմնավորումը խմբագրվել է:



















Ընդունվել է ի գիտություն։
   Լրամշակման արդյունքում նշված դրույթները հանվել են Նախագծից։



	2․ Նախագծի 1-ին հոդվածի 1-ին մասի 1-ին կետով նախատեսվում է «Գնահատման գործունեության մասին» 2005 թվականի հոկտեմբերի 4-ի ՀՕ-189-Ն օրենքի (այսուհետ՝ Օրենք) 4-րդ հոդվածի 1-ին մասում լրացնել նոր 1․1-ին կետով հետևյալ բովանդակությամբ․
 «1․1) օտարերկրյա գնահատող՝ ֆիզիկական անձ, որն այլ պետությունում ունի գնահատողի որակավորման գործող վկայական կամ գնահատում իրականացնելու իրավունք և այդ գնահատողի որակավորման վկայականը կամ գնահատում իրականացնելու իրավունքը ճանաչվել է Հայաստանի Հանրապետության միջազգային պայմանագրերով․»,
Սույն կետի դրույթը համեմատելով Եվրասիական տնտեսական բարձրագույն խորհրդի 2021 թվականի դեկտեմբերի 10-ի N 23 որոշմամբ հաստատված «Եվրասիական տնտեսական միության միասնական շուկայի շրջանակներում գնահատման գործունեության ծառայությունների իրականացման պայմանների ընդհանուր մոտեցումներ»-ի հետ, գալիս ենք այն եզրահանգման, որ Նախագծով սահմանվող օտարերկրյա գնահատող եզրույթը հակասում է վերոնշյալ իրավական ակտով սահմանված նույն հասկացության բովանդակությանը, քանի որ Եվրասիական տնտեսական բարձրագույն խորհրդի 2021 թվականի դեկտեմբերի 10-ի N 23 որոշմամբ հաստատված «Եվրասիական տնտեսական միության միասնական շուկայի շրջանակներում գնահատման գործունեության ծառայությունների իրականացման պայմանների ընդհանուր մոտեցումներ»-ի համաձայն՝ օտարերկրյա գնահատող են հանդիսանում միայն ԵԱՏՄ այլ անդամ պետությունների գնահատողները, այլ ոչ թե ընդհանրապես այլ պետությունների գնահատողները։ 
Միաժամանակ սույն կարգավորման համատեքստում հարկ է նշել, այն հանգամանքը,  որ ըստ էության ՀՀ ռեզիդենտ գնահատողները և ԵԱՏՄ անդամ պետության ռեզիդենտ գնահատողները նույն գործունեությունն են իրականացնում, տարբերությունը միայն կայանում է նրանում, որ ԵԱՏՄ անդամ պետության ռեզիդենտ գնահատողը հավելյալ պարտականություններ պետք է ունենա իր լիազոր մարմնին համապատասխան տեղեկատվություն տրամադրելու մասով, ուստի կարծում ենք, որ բացառությամբ ՀՀ և ԵԱՏՄ ռեզիդենտ գնահատողների համար սահմանված վերոնշյալ բացառությունների, մնացած իրավունքներն ու պարտականությունները երկու գնահատողի դեպքում էլ պետք է նույնական լինեն:
	Ընդունվել է։ 
   Նախագծում կատարվել են համապատասխան լրացումներ և փոփոխություններ։

	2․ Անհրաժեշտ ենք համարում նշել, որ Եվրասիական տնտեսական բարձրագույն խորհրդի 2021 թվականի դեկտեմբերի 10-ի N 23 որոշմամբ հաստատված «Եվրասիական տնտեսական միության միասնական շուկայի շրջանակներում գնահատման գործունեության ծառայությունների իրականացման պայմանների ընդհանուր մոտեցումներ»-ի 1-ին գլխում սահմանված են հասկացություններ, որոնք անհրաժեշտ է ներառել Նախագծում, քանի որ վերոնշյալ իրավական կարգավորմամբ նախատեսված են դրույթներ, որոնք պետք է տեղ գտնեն ԵԱՏՄ անդամ պետությունների օրենսդրական համապատասխան կարգավորումներում, և որոնք էլ իրենց մեջ ներառում են տվյալ հասկացությունները: 
	Ընդունվել է։
   Նախագծում կատարվել են համապատասխան լրացումներ։


	3․ Նախագծի 6-րդ հոդվածով նախատեսվում է Օրենքի 12-րդ հոդվածը շարադրել նոր խմբագրությամբ, որի համաձայն նույն հոդվածի 1-ին մասում սահմանված են ֆիզիկական անձին որպես գնահատող հաշվառելու նպատակով լիազոր մարմնին ներկայացվող փաստաթղթերի ցանկը, սակայն հաշվի առնելով Նախագծով կարգավորվող ԵԱՏՄ անդամ պետությունների քաղաքացիների հնարավոր մասնակցությունը որպես գնահատող, անհրաժեշտ ենք համարում նշել, որ սույն մասը ունենա նաև հստակ կարգավորում ԵԱՏՄ անդամ պետությունների քաղաքացի հանդիսացող գնահատողների կողմից ներկայացվող փաստաթղթերի վերաբերյալ, հաշվի առնելով, որ վերը նշված դիտարկումներում  բարձրացրել ենք ՀՀ քաղաքացի չհանդիսացող գնահատողներին Հաշվառման ծրագրում հաշվառելու հարցը: 
	Չի ընդունվել։
  Հաշվի առնելով այն հանգամանքը, որ Նախագծի 2-րդ հոդվածով Օրենքի նոր խմբագրությամբ շարադրվող 8-րդ հոդվածի 1-ին մասի կարգավորումների համաձայն՝ Լիազոր մարմինը ծառայություններ մատուցողներին Հաշվառման ծրագիր մուտք գործելու համար  տրամադրում է մուտքանուն և գաղտնաբառ, իսկ Նախագծի 4-րդ հոդվածով Օրենքի
16-րդ հոդվածում լրացվող նոր 5-րդ մասի համաձայն՝ ծառայություններ մատուցողի Հայաստանի Հանրապետության տարածքում գնահատման գործունեություն իրականացնելու իրավունքը ճանաչվում է առանց ճանաչման ընթացակարգեր անցնելու և գործում է Հայաստանի Հանրապետության տարածքում, այն պայմանով, որ այդ ծառայություններ մատուցողի վերաբերյալ տեղեկատվությունը ներառված է իր հաշվառման (հիմնադրման) երկրի ծառայություններ մատուցողների ռեեստրում:

	4․ Նույն հոդվածի 1-ին մասի 8-րդ կետով նախատեսվում է Օրենքի 16-րդ հոդվածը լրացնել 5-6-րդ մասերով, դրանցով սահմանելով օտարերկրյա գնահատողի իրավունքներն ու պարտականությունները, որոնք, սակայն, ամբողջությամբ չեն ներառում ԵԱՏՄ բարձրագույն խորհրդի կողմից 2021 թվականի դեկտեմբերի 10-ի N 23 որոշմամբ հաստատված  «Եվրասիական տնտեսական միության միասնական շուկայի շրջանակներում գնահատման գործունեության  ծառայությունների իրականացման պայմանների ընդհանուր մոտեցումներ»-ով նախատեսված ԵԱՏՄ անդամ պետությունների օրենսդրական կարգավորումներում ներառման ենթակա դրույթները:
	Ընդունվել է։
Նախագիծը լրամշակվել է։











	[bookmark: _Hlk208906535]5․ Նախագծի Հիմնավորման համաձայն՝ Նախագծի ընդունման արդյունքում անհրաժեշտություն կառաջանա համապատասխան փոփոխություններ կատարել նաև ՀՀ կառավարության 2022 թվականի հունիսի 17-ի «Գնահատման հաշվետվությունների  ուսումնասիրությունների իրականացման կարգը և դեպքերը սահմանելու մասին» N 877-Ն  որոշման մեջ։ 
  	«Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»: Հիմք ընդունելով վերոգրյալը՝ առաջարկում ենք Նախագծում սահմանել նաև նշված Նախագծից բխող ենթաօրենսդրական նորմատիվ իրավական ակտերի ընդունման նախատեսվող ժամկետները։
	Ընդունվել է։
Նախագծում կատարվել է համապատասխան լրացում։

	[bookmark: _Hlk208906624][bookmark: _Hlk208906634]6․ ՀՀ վարչապետի աշխատակազմի իրավաբանական վարչություն
	12.09.2025թ․

	
	N 02/12.63/29800-2025

	   Նախագծի 1-ին հոդվածով օրենքի 4-րդ հոդվածի 1-ին մասի նոր լրացվող 14-րդ կետի համաձայն՝ ծառայություններ մատուցողը գույքի գնահատման ծառայություններ մատուցող ֆիզիկական կամ իրավաբանական անձ է, որը ՀՀ կողմից վավերացված միջազգային պայմանագրերի շրջանակներում մատուցում կամ մտադիր է մատուցել նման ծառայություններ ՀՀ տարածքում, բացառությամբ այն գնահատման ծառայությունների, որոնց պատվիրատուն հանդիսանում է պետությունը կամ համայնքը,  մինչդեռ ծանրակշիռ հիմնավորման անհրաժեշտություն ունի նշված բացառությունը ամրագրելու մասով նախատեսված կարգավորումը:
	Մասամբ ընդունվել է։
   Հիմնավորումները լրամշակվել են։ Միաժամանակ   հայտնում ենք, որ նման կարգավորում առկա է նաև Հայաստանի Հանրապետության կողմից վավերացված «Եվրասիական տնտեսական միության մասին» պայմանագրով, մասնավորապես՝ «ԵԱՏՄ բարձրագույն խորհրդի կողմից 2021 թվականի դեկտեմբերի 10-ի N 23 որոշմամբ հաստատված «Եվրասիական տնտեսական միության միասնական շուկայի շրջանակներում գնահատման գործունեության ծառայությունների իրականացման պայմանների ընդհանուր մոտեցումներ»-ում։

	7․ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	12.09.2025թ․

	
	N 02/12.63/29800-2025

	1. Նախագծի 1-ին հոդվածով նախատեսվում է գործող օրենքի 4-րդ հոդվածում ներառել նոր հասկացություններ, որոնց թվում սահմանվում է «ծառայություններ մատուցող» հասկացությունը, որ այն՝ «գույքի գնահատման ծառայություններ մատուցող ֆիզիկական կամ իրավաբանական անձ, որը Հայաստանի Հանրապետության կողմից վավերացված միջազգային պայմանագրերի շրջանակներում մատուցում կամ մտադիր է մատուցել նման ծառայություններ Հայաստանի Հանրապետության տարածքում, բացառությամբ՝ այն գնահատման ծառայությունների, որոնց պատվիրատուն հանդիսանում է պետությունը կամ համայնքը»: Ներկայացված կարգավորումից նախ պարզ է դառնում, որ ծառայություններ մատուցողը այն անձն է, որը մատուցելու է գույքի գնահատման ծառայություններ: Այս առումով, հարկ է նկատել, որ գործող օրենքով արդեն իսկ սահմանված է «գնահատումը», որ այն «գնահատման օբյեկտի արժեքի որոշմանը նպատակաուղղված՝ սույն օրենքով, գնահատման ստանդարտներով և այլ նորմատիվ իրավական ակտերով սահմանված գնահատման գործողությունների ամբողջությունն է»: Ուստի, ներկայացված կարգավորումներց պարզ չէ, թե ծառայություններ մատուցողը բացի այլ երկրում (ռեցիպիենտ երկրի) ծառայություն մատուցելուց, այլ ի՞նչ նոր գործառույթ է իրականացնելու, որի պարագայում դիտարկվել է ծառայություններ մատոցողներին տարանջատել գնահատողներից:
Բացի այդ, նկատի ունենալով, որ նախագծով ըստ էության գործող կարգավորումներից առանձին սահմանվում են ծառայություններ մատուցողները, ուստի՝ պարզ չէ, թե վերջիններիս համար արդյո՞ք պարտադիր է  գնահատողի որակավորման գործող վկայականի առկայությունը:
	Չի ընդունվել։
   Նախագծով ծառայություններ մատուցողներին գնահատողներից տարանջատելը պայմանավորված է մի շարք իրավական հանգամանքներով, մասնավորապես՝ Օրենքի կարգավորումների համաձայն՝ գնահատող հանդիսանալու համար ֆիզիկական անձինք պարտավոր են մասնակցել լիազոր մարմնի կողմից կազմակերպվող մասնագիտական որակավորման գործընթացին և ստանալ համապատասխան որակավորման վկայական, հաշվառվել լիազոր մարմնում, լինել որակավորման հանձնաժողովի (Օրենքի 20-րդ հոդվածի 2-րդ մաս) կամ մասնագիտական հանձնաժողովի (Օրենքի 23-րդ հոդվածի 2-րդ մասի 1-ին կետ) անդամ, ինչպես նաև իրականացնել օրենքով սահմանված այլ իրավունքներ և պարտականություններ։ Մինչդեռ ծառայություններ մատուցողների նկատմամբ նման պահանջներ դրված չեն։ Միաժամանակ Նախագծի 4-րդ հոդվածով Օրենքի 16-րդ հոդվածում լրացվող դրույթների համաձայն՝ ծառայություններ մատուցողը կարող է Հայաստանի Հանրապետության տարածքում իրականացնել գնահատման գործունեություն՝ իր հիմնադրման (հաշվառման) երկրի տարածքում ստացած թույլտվության հիման վրա (եթե այդպիսին առկա է), ինչպես նաև ՀՀ կողմից վավերացված միջազգային պայմանագրերի շրջանակներում այլ պետությունում ստացած մասնագիտական որակավորման հիմքով, որոնք ճանաչվում են առանց լրացուցիչ ճանաչման ընթացակարգի։ Հետևաբար, ծառայություններ մատուցողներին և գնահատողներին նույն հասկացության ներքո դիտարկելը կառաջացնի իրավական անորոշություն, ինչպես նաև կհակասի ՀՀ կողմից վավերացված միջազգային պարտավորություններին, տվյալ պարագայում՝ ԵԱՏՄ բարձրագույն խորհրդի 2021 թվականի դեկտեմբերի 10-ի N 23 որոշմամբ հաստատված «Եվրասիական տնտեսական միության միասնական շուկայում գնահատման գործունեության ծառայությունների իրականացման պայմանների ընդհանուր մոտեցումներ»-ին։

	2. Նախագծի 4-րդ հոդվածով նոր խմբագրությամբ ներկայացվում է գործող օրենքի 16-րդ հոդվածի վերնագիրը, այն է՝ «Գնահատման կազմակերպության, գնահատողի և ծառայություններ մատուցողի իրավունքներն ու պարտականությունները»: Մինչդեռ, գործող օրենքի 16-րդ հոդվածում որպես առանձին ծառայություններ մատուցողների իրավունքներ և պարտականություններ նախագծով չեն սահմանվում, ինչը գտնում ենք, որ լրացուցիչ վերանայման և պարզաբանման կարիք ունեն: Եթե դիտարկվել է, որ  ծառայություններ մատուցողը նույն գնահատողը և գնահատման կազմակերպությունն է, ապա տվյալ պարագայում լրացուցիչ հստակեցման կարիք ունի ծառայություններ մատուցողններին որպես առանձին հասկացություն դիտարկելը՝ այդ թվում քննարկվող հոդվածի վերնագրում:
	Չի ընդունվել։
   Նախագծի 4-րդ հոդվածով համապատասխան փոփոխություններ և լրացումներ են իրականացվում «Գնահատման գործունեության մասին» օրենքի 16-րդ հոդվածում, մասնավորապես՝ Նախագծի 4-րդ հոդվածի
8-րդ մասով Օրենքի 16-րդ հոդվածը լրացվում է նոր 5-րդ և
6-րդ մասերով, որոնցով ծառայություններ մատուցողի համար սահմանվում են համապատասխանաբար իրավունք և պարտականություն։

	3. Նախագծում առկա է համարակալումներ հետ կապված տեխնիկական խնդիր (մասնավորապես՝ 4-րդ հոդվածի 5-րդ մասից հետո համարակալված է 2-րդ մաս և 6-րդ մաս):
	Ընդունվել է։
   Նախագծում կատավել են համապատասխան փոփոխություններ։

	4. Հարկ է նշել, որ Կադաստրի կոմիտեի ղեկավարի 2025 թվականի օգոստոսի 19-ի N ՍԹ/15726-2025 գրությամբ զուգահեռաբար Վարչապետի աշխատակազմ է ներկայացվել նաև «Գնահատման գործունեության մասին» օրենքում փոփոխություններ և լրացումներ կատարելու մասին» և «Պետական տուրքի մասին» օրենքում լրացում կատարելու մասին» օրենքների նախագծերի փաթեթ և դրանում ներառված «Գնահատման գործունեության մասին» օրենքում փոփոխություններ և լրացումներ կատարելու մասին» օրենքի նախագծի մի շարք դրույթներում կատարվում է լրացում համապատասխան համարակալմամբ, ինչը կատարվում է նաև սույն նախագծում (օրինակ՝ գործող օրենքի 4-րդ հոդվածի 1-ին մասի լրացումները): Ուստի, առաջարկում ենք վերանայել այն:
	Ընդունվել է։
   Միաժամանակ հայտնում ենք, որ «Գնահատման գործունեության մասին» օրենքում փոփոխություններ և լրացումներ կատարելու մասին» և «Պետական տուրքի մասին» օրենքում լրացում կատարելու մասին» օրենքների նախագծերի փաթեթի վերաբերյալ ՀՀ վարչապետի աշխատակազմի 2025 թվականի սեպտեմբերի 17-ի N 02/12.63/30351-2025 գրությամբ ներկայացվել են ՀՀ վարչապետի աշխատակազմի տարածքային զարգացման և շրջակա միջավայրի հարցերի, ինչպես նաև իրավաբանական վարչությունների եզրակացությունները։
   Նշված հանգամանքով պայմանավորված՝ հայտնում ենք, որ նախագծերի փաթեթի ամփոփման ընթացքում անդրադարձ կկատարվի նաև նշված դիտարկմանը։

